
Најмалите гевгеличани од ЈОУДГ „Детска радост“, заедно со своите 
воспитувачки, се вклучија во одбележувањето на Неделата без 
автомобили. Преку оваа активност, децата на непосреден и интересен 
начин се запознаваат со значењето на чистиот воздух и здравата 
животна средина, но и со важноста од безбедно учество во сообраќајот.
Со својот пример, најмладите упатија порака и до своите родители дека 
користењето алтернативни начини на превоз, барем еден ден во 
месецот, може да биде мал, но значаен придонес за почиста и поздрава 
животна средина.



Октомври е време на отчети, бидејќи токму 
пред една година во овој месец беа Локалните 
избори. Иако, во Гевгелија локалната власт беше 
непроменета, отчетот кон јавноста за сработеното 
остана вообичаена практика. Секако, и корисна 
алатка ако се има предвид дека Општина Гевгелија 
според последните истражувања е на врвот од 
најтранспарентни општини во Југоисточниот Регион. 
Тукушто завршената реконструкција и реставрација 
на Старата чаршија во Гевгелија е најдобра потврда 
на определбата на локалната самоуправа, Гевгелија 
да стане модерна и урбана заедница. Реставриран 
и обновен, овој споменик на културата несомнено 
зборува за историскиот развој на градот.

Но, истовремено и за грижата на граѓаните и 
локалната самоуправа за заштита на спомениците на 
културата. Ако се има предвид дека реставрацијата 
на Старата чаршија е само дел од целосната 
реконструкција на центарот на градот, тогаш 
сосема е сигурно дека Гевгелија наскоро ќе добие 
нов урбан простор. За таа цел, веќе е изработен 
проект за нов градски центар, кој треба да обезбеди 
не само визуелно-архитектонско потсетување на 
историските корени на градот, туку и модерен урбан 
простор, кој подеднакво ќе одговори на потребите 
на граѓаните и се побројните туристи. Како за 
пазарување и извршување на административните 
потреби, така и за одмор и рекреација со можности 
за културни и други јавни настани. Несомнено 
новиот градски центар значително ќе го промени и 
подобри урбаниот лик на градот.

Дополнително, реконструкцијата на најстарата 
и најзначајна градска улица, попозната како 
„Од станица до граница“, чија прва фаза е во тек, 
уште повеќе ќе ја заокружи урбаната слика за 
Гевгелија. Целата калдрма на првите 700 метри од 
улицата „Маршал Тито“, од Градската библиотека 
„Гоце Делчев“ до Железничката станица веќе се 
преуредува, а поставени се подземни инсталации, 
нова водоводна линија и фекална канализација. Дел 
од тротораите веќе се реконструирани и дотраените 

плочи се заменети со гранитни плочи. Воедно, долж 
целата улица, на тротоарите ќе бидат насадени 
дрвја и ќе биде поставена урбана опрема, како и 
ново модерно осветлување со канделабри.

Посебно значајно за општина Гевгелија, во 
изминатава година, покрај инфраструктурното и 
урбано уредување, е поттикнувањето на локалниот 
економски развој. За таа цел, согласно донесените 
стратешки документи за економски развој и 
туризам, преземени се низа конкретни активности 
за подобрување на условите за инвестирање. 
Бројноста на транзитните патници, покрај редовните 
грчки посетители на Гевгелија, го поттикна интересот 
на инвестиорите за отворање на големи трговски 
центри на познатите светски брендови. Ако се 
има предвид успешно реализираната приказна со 
здравствениот туризам, по бројноста на отворените 
стоматолошки ординации, како резултат на 
зголемениот број на грчки пациенти, тогаш новиот 
развоен концепт е сосема оправдан. Не само што ја 
трансформира Гевгелија во регионален туристичко-
трговски-услужен центар туку и ја зголемува 
конкуренцијата и квалитетот на понудата.

Успешно продолжува соработка со меѓународ-
ните институции, особено со програмите на ЕУ за 
прекугранична соработка, со веќе договорени или 
проекти во фаза на реализација. Еден од најголемите 
во моментот е изградбата на нов урбан зелен парк 
крај Сува Река во Гевгелија, на површина од 25.400 
м², кој е одобрен за реализација од ИНТЕРРЕГ VI-A 
ИПА ППС Бугарија–Северна Македонија. Веќе 
е избран најповолниот изведувач, а наскоро 
се очекува да започна изведбените работи на 
паркот, кој се протега долж северниот брег на Сува 
Река, започнувајќи од улица „Солунска“, па се до 
завршетокот на улицата „Титоградска“. Предвидени 
се земјани пешачки патеки, урбана опрема, смарт 
клупи и паркинг за велосипеди и електрични 
тротинети. Тоа несомнено зборува дека Гевгелија е 
на добар пат кон модерна и урбана заедница.

ǵǨ ǷǨǺ ǲǶǵ ǵǨ ǷǨǺ ǲǶǵ 

Градоначалникот на oпштина Гевгелија, 
Андон Сарамандов, на прес-конференција ги 
презентираше проектите и активностите релизи-
рани во првата година од неговиот втор мандат за 
подобрување на условите во општината.

По изминување на една година од мојот 
избор за Градоначалник на општина Гевгелија, 
денес со целосна почит кон граѓаните, кои ми ја 
дадоа довербата, а водејќи се од принципот на 
отчетност и одговорност, сакам да направам осврт 
на сработеното, предизвиците и активностите кои 
придонесоа во 2026 година Гевгелија да продолжи 
да се развива како урбана и модерна заедница 
за сите. Изминатата година беше период во кој 
поучени од предизвиците од минатото успеавме да 
се справиме со истите и да реализираме голем број 
проекти и активности. Продолживме посветено да 
работиме за економски развој и овозможување 
подобра клима за инвеститорите, подобрување на 
патната инфраструктура и комуналната инфраструк-
тура, како и унапредување на животната средина, 
уредување на јавните простори, изградба на 
паркови и содржини за најмалите, вложување 
во образованието, подобрување на условите за 
социјална заштита, а продолжија активностите за 
унапредување на културата, туризмот и спортот. 
Изминатата година во делот на капитални објекти 
и подобрување на патната инфраструктура, 
реализиравме повеќе проекти во Гевгелија и во 
населените места.

- Предадена е во употреба новата Детска 
градинка  „Сончогледи“  со капацитет за нови 140 деца, 
реконструирана и реставрирана е Старата чаршија 
во Гевгелија, проект со огромен и долгогодишен 
бенефит за градот и нова туристичка атракција. Во 
тек е реконструкција на улицата „Маршал Тито“ од 
Градската библиотека до Железничката станица, 
улица која ќе го задржи автентичниот лик со 
калдрмата. Извршена е целосна реконструкција 
на спортската сала „Партизан“, а деновиве заврши 
и нејзиното опремување со реквизити за спорт и 
истата наскоро ќе биде пуштена во употреба. Во 
завршна фаза е реконструкција на старата училишна 
зграда во Серменин, која ќе биде адаптирана во нов 
туристичко-информативен центар, а предвидена е 
и изградба на велосипедска патека во должина од 
1.005 метри, до манастирот „Св.Илија“. Додека во 

тек е реконструкција на конференциска сала во 
Пионерскиот дом.

За подобрување на патната инфраструктура 
изградена и асфалтирана е новата сообраќајна 
врска „Новопланирана 7“, која ги поврзува 
улиците „Гоце Делчев“ и „7 Ноември“, изградена е 
влезната улица „Новопланирана сервисна 2“ во УБ 
5 – Касарна, целосно е реконструирана влезната 
улица „Атанас Ѓуров“ во Прдејци, во должина од 
500 метри, извршена е реконструкција на улицата 
„Иван Марков Братот“ во Богородица, во должина 
од 800 метри, асфалтирана е улицата „Александар 
Македонски“ во Давидово, во должина од 500 
метри, реконструктуирана влезната улица во Моин, 
во должина од  550 метри, а по изградбата на новата 
фекална канализација извршивме асфалтирање 
на дел од улиците во Милетково. Додека во 
Гевгелија целосно е реконструирана улицата „Петар 
Мусев“ со површина од 2.500 м² и нова пешачка 
патека, реконструирана и асфалтирана е улицата 
„Караорман“ и улицата „Ванчо Прке“ во Гевгелија.

Обезбедена е нова комунална инфраструктура, 
со решавање на долгогодишни проблеми и изградба 
на нови подземни мрежи. Во Гевгелија изградена 
е нова подземна инфраструктура во УБ 4.4, и тоа, 
нова водоводна мрежа, фекална канализација  и 

ОТЧЕТ

Отчет на градоначалникот на општина Гевгелија, Андон СарамандовОтчет на градоначалникот на општина Гевгелија, Андон Сарамандов

„Задоволен сум од постигнатото, а 
истовремено тоа ми дава уште поголем 
мотив и обврска да продолжиме со уште 
поголема посветеност. “

атмосферска канализација, на улиците: „Кожуф“, 
„Ристо Јанев“, „Караорман“, „Леонид Јанков“, „Миле 
Пецанов“ и „Панче Пешев“. Во тек се градежни 
активности за целосно асфалтирање на улиците 
во овој урбан блок. На улицата „Гоце Делчев“ и 
„Новопланирана 7“ решивме долгогодишен проб-
лем со изградба на атмосферска канализација, 
изградена е нова атмосферска канализација на 
улицата „Кукушка“, во должина од 646 метри, во 
Милетково е изградена нова фекална канализација, 
во должина од 1.344 метри, на улицата „Александар 
Бел“ во Мрзенци продолживме со изградба на 
нова водоводна линија, како и нова фекална 
канализација, во должина од 800 метри. Нова 
атмосферска канализација изградена е на улиците 
„Леонид Јанков“ и „Миле Пецанов“, во должина од 
400 метри, на улицата „Ванчо Прке“ изградивме 
атмосферска канализација, во должина од 400 
метри, како и на улицата „Петар Мусев“, додека во 
Негорци е решен проблемот со атмосферските 
води долж главната улица. Изграден е потпорен 
ѕид покрај реката во Давидово, како предуслов за 
изградба на нова улица покрај реката.

За уредување на јавните простори, создавање 
нови зелени површини и заштита на животната 
средина изграден е нов урбан парк на булевар 
„Гевгелија“ и улицата „Деко Ковачев“, со површина 
од 3.150 м² и детско катче за најмалите, започна 
уредувањето на крејбрежниот појас на Сува 
Река, на површина од 25.000 м², со што градот 
добива најголема зелена површина. Извршивме 
уредување на зелената површина и поставување 
на урбана опрема на просторот пред Македонска 
пошта, изградено е и ново детско катче во УБ 5 
„Касарна“, партерно е уреден просторот пред 
детската градинка „Сончогледи“, Миравци доби нов 
модерен урбан парк со урбана опрема и модерно 
осветлување,  на површина од 2.500 м², како и  ново 
детско катче, на површина од 200 м². Во Негорци 
изградивме нова пешачка патека во должина од 550 
метри, а во завршна реализација е нов урбан парк 
со детско катче,  површина од 2.000 м². Успешно е 
спроведена еколошката акција „Да пуштиме корени 
во Гевгелија“ со засадени 14.000 нови чемпреси, а 
за унапредување на животната средина, за прв пат, 
поставени се 10 контејнери во градот за текстилен 
отпад. Во Гевгелија, Миравци и Негорци поставени 
се специјализирани контејнери за собирање на 
електричен отпад.

Во образованието и детската заштита 
продолживме со инвестиции за создавање подобри 

услови за најмладите, а сите ученици во основните 
училишта добиваат бесплатни униформи. Во ООУ 
„Климент Охридски“ во Миравци поставени се нови 
клима-уреди, принтери и уреден подот во дел од 
училниците, во ООУ„Ристо Шуклев“ во Негорци, 
поставена е подна подлога во две училници, 6 клима-
уреди и 6 паметни табли, во ООУ „Крсте Мисирков“ 
во Гевгелија, поставени се нови 23 инвертер клима-
уреди, 6 паметни мултифункционални табли и 
молерисана е целата училишна зграда, додека во  
спортската сала извршена е целосна реконструкција 
на соблекувалните и тоалетите. Во ООУ„Владо 
Кантарџиев“, направено е целосно опремување 
на кабинетот по информатика со нова ИКТ опрема 
и поставени се принтери во секоја училница, а за 
децата со попреченост опремена е нова сензорна 
соба со сите потребни помагала. Во сите сновни 
учиилишта поставени се прочистувачи на воздух 
со цел подобрување на квалитетот на образовните 
услови за децата. 

За унапредување на услугите кај социјалната 
заштита и грижата за повозрасните граѓани, отворен 
е Дневен центар за стари лица со активно стареење 
во Гевгелија, а обезбедени се социјални, културни, 
едукативни, креативни, рекреативни и здравствено 
- превентивни активности. Во културата и туризмот, 
продолживме да го градиме препознатливиот 
лик на Гевгелија и да создаваме содржини, кои го 
збогатуваат животот во општината и ја промовираат 
како туристичка дестинација. Во делот на спортот 
и создавањето подобри услови за спортување, 
особено за младите, како локална самоуправа 
во континуитет ги поддржуваме спортските 

активности, спортистите и ентузијастите, кои при-
донесуваат за анимирање што поголем број млади 
во нашата општина.  

Посебен акцент во изминатите години, 
паралелно со реализацијата на огромен број 
проекти, беше создавање на услови за економски 
развој и привлекување на нови инвестиции. 
Продолживме со активности, кои ја зајакнуваат 
позицијата на Гевгелија како туристички, трговски 
и услужен центар во регионот. Како резултат на тоа 
имаме одлични резултати и реализирани се две 
големи инвестиции: Гевгелија доби Mega Shopping 
Park, трговски центар на површина од 20.000 м², а 
крај автопатот Е-75 отворен е Gevgelija Mall Vero 
Jumbo. Овие две инвестиции носат нови содржини, 
над 400 нови работни места и дополнителна 
понуда за граѓаните. Истовремено, придонесуваат  
Гевгелија да биде уште попривлечна за посетители 
и нови инвеститори. 

ОТЧЕТ

„Благодарност до сите кои секојдневно 
придонесуваат Гевгелија да се развива, 
да биде поуредна, модерна и подобра 
за живеење, на вработените во Општина 
Гевгелија, на јавните претпријатија 
и установи, на советниците, на сите 
институции, компании и организации, но 
пред се на граѓаните кои со своите предлози 
и барања секојдневно даваат поддршка. “

Реконструираната и реставрирана Стара 
чаршија во Гевгелија блесна со стариот, но обновен 
сјај. Овој културен и историски споменик, подигнат 
кон крајот на 19. век,  претставува вистински белег на 
Гевгелија, во прв ред, на нејзините градски обележја. 
Старата Чаршија е дел од историјата, културата и 
идентитетот на Гевгелија. Место каде кујунџијата го 
чукал среброто, чевларот со чеканчето ги забивал 
клинците, а од спротивната страна терзијата ја 
мерел свилената ткаенина донесена директно од 
Солун. Помеѓу мирисот на свежо печено кафе и 
фенерското светло што се пали со надвисување на 
сам-ракот, се градел граѓанскиот дух на Гевгелија, 
мешавина од европска елеганција и наш, еснафски 
шарм. Просторот, во кој се испреплетуваат 
историјата, културата и сеќавањата на генерации 
гевгеличани повторно, има услови да го заживее 
срцето на градот.

На свеченото пуштање во употреба на Старата 
чаршија присуствуваa: премиерот Христијан 
Мицкоски; заменик-претседателот на Владата и 
министер за транспорт, Александар Николоски; 
министерот за култура и туризам, Седат Сулејмани; 
пратеничката Ангелинка Петкова; градоначалникот 
на oпштина Гевгелија, Андон Сарамандов, како и 
многу други гости.

- Старата чаршија повторно го добива зас-
луженото место во културниот и туристичкиот 
живот на Гевгелија. Во рамките на проектот се 
реставрирани фасадите на дуќаните, изведено е 
ново гранитно поплочување, просторот е опремен 
со урбана опрема и осветлување, а целосно е 
реконструирана и подземната инфраструктура. Со 
тоа, Чаршијата доби нов лик, притоа задржувајќи ги 
автентичноста и препознатливиот дух - истакна при 
отворањето на Старата чаршија, градоначалникот 
на општина Гевгелија, Андон Сарамандов.

- Овој значаен проект е реализиран со 
средства обезбедени од Владата на РМ, за што 
упатувам огромна благодарност до премиерот 
Христијан Мицкоски за континуираната  поддршка 
за Гевгелија. Благодарност упатувам и до мини-
стерот за транспорт, Александар Николоски, за 
добрата соработка и поддршката во процесот на 
обезбедување на потребните дозволи од ресорното 
министерство. Посебна благодарност упатувам до 
Министерството за култура и туризам, до министерот 
Седат Сулејмани, како и до поранешниот министер, 
а денес национален координатор за култура, Зоран 

„За мене како градоначалник реализацијата на овој 
проект беше еден од приоритетните програмски 
активности за Гевгелија. Од самиот почеток до 
денес, дадовме се од себе за создавање услови 
за негова успешна реализација. И покрај многуте 
предизвици и сложеноста на постапките, кои ги 
носи заштитата на едно културно наследство, 
на крајот успешно го реализиравме овој проект. 
Поддршката од граѓаните беше исклучително 
важна за реализација на проектот за Старата 
чаршија, дуќанџиите и закупците претрпеа тежок 
период, но промените понекогаш бараат време, а 
резултатот останува за сите нас“. 

- Андон Сарамандов

СТАРА ЧАРШИЈА

Љутков, кои, исто така, беа дел од реализацијата на 
овој исклучително значаен и сложен проект -  истакна 
градоначалникот Сарамандов, заблагодарувајќи 
се и до општинската администрација, до стручните 
служби, изведувачите, надзорот и до сите поединци 
и институции кои со својот труд, посветеност и 
професионалност дадоа придонес во неговата 
реализација.

- Денеска присуствував на пуштањето во 
употреба на реконструираната Стара чаршија во 
Гевгелија, проект кој е уште една потврда дека 
со посветена работа, силна локална самоуправа 
и поддршка од Владата можеме да реализираме 
инвестиции што директно го подобруваат квали-
тетот на животот на граѓаните. Како Влада досега 
издвоивме околу половина милијарда евра за 
повеќе од 1.200 проекти низ цела Македонија, 
а поддршката за општините ќе продолжи и во 
периодот што следува. Упатувам честитки до 
градоначалникот, Советот, општинската админи-

страција, пратениците, министрите и сите 
институции кои придонесоа за реализацијата на 
овој проект. Само со тимска работа и заедничка 
посветеност можеме да создаваме нови вредности, 
да реализираме капитални инвестиции и да 
обезбедиме подобри услови за живот во секоја 
општина. Нека ни е со среќа реконструираната 
Стара чаршија и нека се множат ваквите проекти 
низ цела Македонија - истакна на отворањето 
премиерот Христијан Мицкоски. 

Заменик-претседателот на Владата на РМ, 
Александар Николоски, изрази задоволство што 
Министерството за транспорт можеше да помогне 
во реализација на обновување на Старата чаршија 
во Гевгелија:

- Издадени се вкупно 27 одобренија за 

реконструкција на 27 објекти, коишто навистина 
прекрасно изгледаат. Сакам да се заблагодарам 
на Управата за заштита на културно наследство 
и Министерството за култура со коишто заед-
нички работевме, како и на сите вработени во 
Министерството за транспорт коишто заедно со 
Општина Гевгелија на дневна основа работеа. 

Старата чаршија во Гевгелија од 2004 година е 
регистрирана како споменик на културата, а според 
министерот за култура и туризам, Седат Сулејмани, 
нејзината обнова е пример како културното 
наследство може да се зачува, но и повторно да се 
стави во функција на граѓаните и посетителите.

- Наша обврска е да го зачуваме културното 
наследство, но и да му дадеме нов живот и нова 
вредност, нагласувајќи дека целта е ваквите места е 
да не останат само споменици на минатото, туку да 
прераснат во живи културни простори, отворени за 
граѓаните, културните настани и посетителите.

Додека пак, директорката на Управа за заштита 
на културното наследство, Весела Честова, истакна 
дека реконструкцијата претставува значаен чекор 
кон зачувување на препознатливиот амбиент и 
идентитет на чаршијата, но и кон нејзино повторно 
оживување како значаен дел од градскиот простор 
и културното наследство на Гевгелија. Настанот 
беше збогатен со етно културна и музичка програма 
свечено беше одбележано завршувањето на еден 
од најважните проекти за градот, која го дополни 
прекрасниот амбиент.

„Можам само да посакам уште многу вакви 
проекти во периодот којшто следи да реа-
лизираме. Убеден сум дека ќе ги реализираме 
бидејќи овде во Гевгелија, како впрочем и низ 
цела Македонија, имаме амбициозна локална 
самоуправа без разлика на партиската при-
падност, ние како Влада ги поддржуваме 
општините насекаде, низ цела држава“ 

- Христијан Мицкоски

По повод 35-годишнината од независноста и 
сувереноста на Република Македонија, делегации на 
општина Гевгелија, предводена од градоначалникот 
Андон Сарамандов, Советот на Општина Гевгелија, 
политички партии, како и на Здружението на борци и 
нивните продолжувачи, положија цвеќе пред Спомен-
Костурницата на паднатите борци во НОБ и пред 
споменикот на Сава Михајлов. Со ова тие оддадоа почит 
на предците кои го дале својот придонес во изградбата 
на државнотворноста на Република Македонија.

На присутните им се обрати Ангел Алчинов, 
секретар на Општинското здружение на СЗБ од НОВ и 
нивните продолжувачи. Од 1991 година, 8 Септември во 
македонската историја претставува ден на заокружување 
на долгата борба низ историјата за национална 
самобитност и државна независност. Оттогаш, означен 
како државен празник - Ден на независноста на 
Македонија, всушност, се одбележува денот кога во 
1991 година, со убедливо мнозинство од 95 отсто од 
излезените граѓани (72,16 проценти од вкупниот број на 
граѓани со право на глас) на референдумот се изјаснија за 
сувереност, независност и самостојност на Македонија и 
на македонскиот народ.

35-ȋȖȌȐȠȕȐȕȈ
ȖȌ ȕȍȏȈȊȐșȕȖșȚȈ ȕȈ
ǸȍȗțȉȓȐȒȈ
ǴȈȒȍȌȖȕȐȯȈ

Во првите шест месеци од годината највисок степен 
на реализација бележи Основниот буџет, така што 
од планираните 513.025.237 денари се реализирани 
48,45% или 248.588.604 денари. Советот на Општина 
Гевгелија, на 14. седница, го усвои Кварталниот извештај 
за извршување на Буџетот на Општина Гевгелија за 
2026 година, кој се однесува на периодот јануари - 
јуни. Финансискиот пресек покажува дека од вкупно 
проектираната каса од 970.759.276 денари, во првите 
шест месеци Општината реализирала приходи во износ 
од 434.159.722 денари или 44,72%. Во структурата на 
остварените приходи, оперативните приходи заземаат 
390.869.694 денари, додека 43.290.028 денари се 
капитални приходи.

Предвидените 404.060.062 денари приходи од дота-
ции бележат реализација од 47,55%, додека планираните 
30.872.648 денари приходи од донации се остварени со 
31,00%. Самофинансирачките активности на буџетските 
корисници од дејностите образование, култура и детска 
заштита оствариле 7.624.778 денари, што претставува 
33,44% од планот од 22.801.329 денари. Остварените 
капитални приходи во вкупниот буџет учествуваат со 
3,38% (14.668.236 денари), додека во Основниот буџет 
учествуваат со 6,53% (14.668.236 денари). На расходната 
страна, вкупните реализирани трошоци во Кварталниот 
извештај изнесуваат 419.026.823 денари. Од нив, капи-
талните расходи учествуваат со 95.695.370 денари 

(22,84%), а 232.331.453 денари се однесуваат на тековно-
оперативни расходи. Во структурата на реализираните 
расходи на Основниот буџет во висина од 224.837.985 
денари (43,83% од планираните 513.025.237 денари), 
капиталните расходи учествуваат со 91.171.189 денари 
или 40,55%, додека останатиот дел се однесува на 
тековно-оперативни расходи од 133.667.796 денари.

Градоначалникот на општина Гевгелија, Андон 
Сарамандов, во рамки на расправата за Кварталниот 
извештај за реализацијата на Буџетот за вториот квар-
тал од годината, се осврна на клучните финансиски 
показатели и порача дека оваа реализација на Буџетот 
за 6 месеци е одлична. Бидејќи овозможува спо-
ред планираното да се реализираат програмските 
активности, кои беа предвидени за 2026 година. Значајно 
е да се одбележи дека редовно се сервисираат обврските 
што Општината ги има и се исплаќаат задолжувањата. 
Притоа, Сарамандов изрази надеж дека до крајот од 
годината во Завршната сметка ќе се покажат високи 
проценти на буџетската реализација.

ǻǹǷǭȀǵǨǻǹǷǭȀǵǨ
ǩǻǧǭǺǹǲǨǩǻǧǭǺǹǲǨ
ǸǭǨǳǰǯǨǾǰǡǨǸǭǨǳǰǯǨǾǰǡǨ

1991

ȖȌ ȐȏȓȍȏȍȕȐȚȍ ȋȘȈȪȈȕȐ (72,16%) 
ȋȓȈșȈȓȍ ȏȈ șțȊȍȘȍȕȖșȚ, ȕȍȏȈȊȐșȕȖșȚ 
Ȑ șȈȔȖșȚȖȯȕȖșȚ ȕȈ ǴȈȒȍȌȖȕȐȯȈ Ȑ ȕȈ 
ȔȈȒȍȌȖȕșȒȐȖȚ ȕȈȘȖȌ

95%

48,45%
реализација

ОСНОВЕН БУЏЕТ

513.025.237
денари
планирано

248.588.604 
денари
реализирано

Во Гевгелија е отворен Цен-
тар за дневен престој на стари 
лица со активно стареење. На 
свеченото отворање присуствуваа 
министерот за социјална политика, 
демографија и млади, Ѓоко Велков-
ски, градоначалникот на Општина 
Гевгелија, Андон Сарамандов и 
генералниот секретар на Црвениот 
крст на Република Северна Македо-
нија, Саит Саити. Центарот е вос-
поставен во Општина Гевгелија 
преку Проектот за подобрување 
на социјалните услуги на Мини-
стерството за социјална политика, 
демографија и млади, чиј апликант 
беше Општината, а давател на услу-
гата Општинска организација на 
Црвен крст. Центарот е лоциран во 
приземјето на Трговскиот центар 
во Гевгелија, располага со целосно 
опремен и функционален простор, 
со простории за дружење, одмор 
и групни активности, целосно 
опремена кујна. 

Со отворањето на Центарот ќе 
се обезбедува достапна, квалитетна 
и континуирана социјална услуга 
во заедницата, наменета за лица 
над 65 години, особено за оние кои 
живеат сами или со брачен партнер, 
се изложени на ризик од осаменост 
и социјална изолација или имаат 
потреба од дневна поддршка, 
дружење и активен начин на живот. 
Центарот има капацитет за 50 
корисници, а ќе работи пет дена 
во неделата. Активностите ќе се 

организираат согласно индивиду-
алните потреби, можности и 
интереси на корисниците. Во рамки 
на Центарот ќе се реализираат 
социјални, културни, едукативни, 
креативни, рекреативни и здрав-
ствено - превентивни активности, 
со цел подобрување на квалитетот 
на животот, одржување на функцио-
налноста, поттикнување на 
активното стареење и поголема 
вклученост на повозрасните лица во 
локалната заедница.

-Нашата цел е социјалните 
услуги да бидат што поблиску до 
граѓаните и да создадеме услови 
секој човек, без оглед на возраста, 
да има можност за достоинствен, 
активен и квалитетен живот. Цен-
трите од ваков тип се важни затоа 
што не нудат само дневен престој, 
туку создаваат простор за дружење, 
активности, поддршка и повторно 
поврзување со заедницата, истакна 
на отворањето на Центарот, министе-

рот Ѓоко Велковски. 
- Овој простор во центарот 

на Гевгелија ќе им овозможи на 
повозрасните лица и наши сограѓани 
да останат активни, да се дружат и да 
бидат дел од заедницата. Она што е 
особено важно е што услугата ќе биде 
достапна и за жителите од населените 
места во општината. Ова е втор 
проект, кој го реализираме заедно 
со Министерството за социјална 
политика, демографија и млади и 
Црвен крст-Гевгелија, се со цел да 
создадеме нови достапни социјални 
услуги за нашите сограѓани. Услугата 
за ангажирање лични асистенти за 
лица со попреченост функционира 
веќе втора година и дава одлични 
резултати. Денес ја надградуваме 
оваа соработка со уште една услуга, 
наменета за нашите повозрасни 
сограѓани, истакна на отворањето 
градоначалникот на Општина Гевге-
лија, Андон Сарамандов..

АКТУЕЛНО

ǶǺǪǶǸǭǵ ǾǭǵǺǨǸ ǯǨ ǬǵǭǪǭǵ ǷǸǭǹǺǶǡǶǺǪǶǸǭǵ ǾǭǵǺǨǸ ǯǨ ǬǵǭǪǭǵ ǷǸǭǹǺǶǡ
ǵǨ ǹǺǨǸǰ ǳǰǾǨ ǹǶ ǨǲǺǰǪǵǶ ǹǺǨǸǭǭǣǭǵǨ ǹǺǨǸǰ ǳǰǾǨ ǹǶ ǨǲǺǰǪǵǶ ǹǺǨǸǭǭǣǭ

Градоначалникот на општина Гевгелија, Андон 
Сарамандов, оствари средба со Атила Фодор, вршител на 
должноста амбасадор на Унгарија во Македонија, заедно 
со Габор Редечи, втор секретар и Иштван Ердош, аташе за 
Министерството за внатрешни работи при Амбасадата на 
Унгарија. Притоа, гостите беа запознаени со состојбите, 
развојните приоритети и потенцијалите на општи-на 
Гевгелија. Градоначалникот Сарамандов ги претстави 
активностите на локалната самоуправа насочени кон 
подобрување на квалитетот на живот на граѓаните, 
унапредување на условите за развој и искористување на 
потенцијалите со кои располага Гевгелија. Воедно, беше 
истакната и значајната географска положба на општината, 
како една од нејзините развојни предности. 

- Ваквите средби се од особено значење за подобро 
запознавање на странските дипломати со Гевгелија, со 
нејзините потенцијали и можности, како и за подобро 
позиционирање на нашиот град како важна стратешка 
позиција на Балканот. Верувам дека воспоставувањето 
и продлабочувањето на ваквите контакти може да 

придонесе и за идни можности за соработка и поврзување, 
истакна градоначалникот Сарамандов. Продолжувањето 
на директната комуникација со меѓународните партнери 
овозможува Општина Гевгелија да ги претставува своите 
развојни потенцијали и приоритети, но и да отвори 
простор за размена на искуства, нови иницијативи и 
конкретни форми на соработка од интерес за општината 
и нејзините граѓани. 

ǹǸǭǬǩǨ ǵǨ ǹǨǸǨǴǨǵǬǶǪ ǹǶ ǬǭǳǭǫǨǾǰǡǨ
ǶǬ ǨǴǩǨǹǨǬǨǺǨ ǵǨ ǻǵǫǨǸǰǡǨ

Градоначалникот на општина Гевгелија, Андон 
Сарамандов, оствари средба со постојаниот коор-
динатор на ООН во Македонија, Рита Колумбија, 
и нејзиниот тим, на која беа разменети искуства и 
разговарано за можностите за унапредување на 
соработката во областите од интерес за локалната 
заедница. Во фокусот на разговорите беа младите 
и нивното активно вклучување во процесите и 
активностите во заедницата, како и создавањето 
услови во кои младите ќе можат да ги изразат 
своите идеи, да предлагаат решенија и активно 
да придонесуваат за локалниот развој. Посебен 
акцент беше ставен на младинскиот волонтаризам и 
активизам, како важни механизми за поттикнување 
на младите да преземаат иницијатива, одговорност 
и активно да се вклучуваат во развојот на својата 
заедница.

- Потребно е обезбедување на подобри услови, 
стимулативни мерки и активности преку кои мла-
дите ќе имаат можност активно да учествуваат, да 
креираат решенија и да придонесуваат за развојот 
на својата заедница. Особено внимание посветивме 
на поттикнувањето на младинскиот волонтеризам и 
активизам, како важен дел од создавањето активна 
и одговорна локална заедница Младите заслужуваат 
можности преку кои ќе стекнуваат искуство, ќе 
преземаат одговорност и активно ќе придонесуваат 
во својата заедница - истакна градоначалникот 
Сарамандов.

Општина Гевгелија беше домаќин на 
делегација од Република Романија, предводена 
од 14 градоначалници од градот и подрачјето 
на Турда, а во чиј состав беа и  претставници на 
јавни претпријатија и институции. Делегацијата 
беше примена од градоначалникот на општина 
Гевгелија, Андон Сарамандов, при што беа 
разменети информации за локалните средини, 
нивните развојни потенцијали и можностите за 
воспоставување соработка во области од заемен 
интерес. Турда претставува значаен економски 
центар во Романија, со повеќе од 110.000 жители. 

-Оваа посета ја гледаме како прв чекор кон 
понатамошно зближување и воспоставување 
конкретни форми на соработка меѓу Гевгелија и 
Турда, вклучително и можноста во иднина да се 

разговара за збратимување на двата града, истакна 
градоначалникот Сарамандов. Притоа, оцени 
дека ваквите средби се значајни за отворање 
нови можности за меѓународна соработка и за 
воспоставување директни врски меѓу локалните 
самоуправи.

На средбата се разговараше и за можностите 
за размена на искуства, идеи и добри практики меѓу 
локалните самоуправи, како и за воспоставување 
контакти што би можеле да резултираат со 
конкретни активности и заеднички проекти во 
периодот што следува. Гостите од Турда истакнаа 
дека ова е почетна можност за продлабочување на 
контактите меѓу Гевгелија и Турда, со перспектива 
за нивно натамошно развивање преку конкретни 
форми на соработка.

ǷǶǺǺǰǲǵǻǪǨǣǭ 
ǵǨ ǴǳǨǬǰǵǹǲǰǶǺ 
ǨǲǺǰǪǰǯǨǴ

АКТУЕЛНО

14 ǸǶǴǨǵǹǲǰ ǫǸǨǬǶǵǨǿǨǳǵǰǾǰ ǪǶ 
ǷǶǹǭǺǨ ǵǨ ǶǷȀǺǰǵǨ ǫǭǪǫǭǳǰǡǨ

Н.Е. амбасадорот на Швајцарија во Македонија, 
Кристоф Сомер, беше во посета на Општина 
Гевгелија, каде што оствари работна средба со 
градоначалникот Андон Сарамандов. Во рамките 
на посетата, амбасадорот Сомер беше придружуван 
од извршниот директор на „Пакомак“, проф. Филип 
Ивановски. На работната средба беа разгледани 
повеќе теми поврзани со локалниот развој, меѓу кои 
и можностите за вклучување на Општина Гевгелија 
во нови иницијативи поддржани од Амбасадата на 
Швајцарија. Исто така, беше посетен и стопански 
објект каде што од неодамна функционира паметен 
систем за управување со отпад, а поставена е 
и вендинг машина за рециклирање на отпад. 
Овие решенија се насочени кон унапредување 
на селекцијата и рециклирањето на отпадот и 
создавање поголема свест за одговорното поста-

пување со отпадот.
Градоначалникот Сарамандов ја истакна 

досегашната поддршка од Швајцарија и значе-
њето на соработката во реализацијата на проекти 
од областа на заштитата на животната средина: 
„Швајцарија е секогаш наш добар пријател. Преку 
заедничките вложувања во изминатите години 
успеавме да решиме значајни прашања во делот 
на заштитата на животната средина. Верувам дека 
поддршката од Швајцарија кон Општина Гевгелија 
ќе продолжи и во иднина и заедно ќе реализираме 
уште значајни проекти за Гевгелија. Со вакви проекти, 
со поддршка од меѓународните институции и со 
поголема свест кај граѓаните, можеме уште повеќе 
да придонесеме за средината во која живееме“. 

Советот на Општина Гевгелија, на својата 
14. седница, даде согласност за прогласување на 
споменичната целина „Вардарски рид - Гортинија“ 
за културно наследство од особено значење. Имено, 
Управата за заштита на културното наследство при 
Министерството за култура и туризам на РМ покрена 
иницијатива за прогласување на археолошкиот 
локалитет „Вардарски Рид“ кај Гевгелија во културно 
наследство, а за таа цел од страна на Заводот за 
заштита на спомениците - Струмица беше изготвен 
елаборат. Со дадената согласност започнува и 
постапката за прогласување на „Вардарски Рид - 
Гортинија“ во културно наследство. Со тоа, всушност, 
се обезбедува и соодветна законска заштита 
имајќи предвид дека Вардарскиот Рид располага 
со значајни историски, културни, археолошки, 
архитектонски, ументички и други вредност.

На истата седница Советот на Општината донесе 

Одлука за прифаќање на донацијата за поставување 
фотоволтаична централа и систем за заштита од пад 
во Спортската сала ДТВ „Партизан“. Донацијата е од 
компанијата „ЕЦОТИП“ ДООЕЛ Скопје, а целта е да се 
поддржат спортските инфраструктурни објекти кои 
им овозможуваат на младите здрав и рекреативен 
живот. Покрај ова, Советот ги прифати предлозите 
за воспоставување на меѓуопштинска соработка со 
Општина Дојран и за продолжување на работното 
време на угостителски објект. Беа донесени повеќе 
одлуки од областа на урбанизмот, како и решението 
за давање согласност на Одлуката за зголемување 
на учеството на родителите во надоместокот на 
трошоците за престој на децата во детската градин-
ка, како и Одлуката за определување на цените 
за општински линиски превоз на патници на 
подрачјето на општина Гевгелија.

ǨȔȉȈșȈȌȖȘȖȚ 
ȕȈ ȀȊȈȯȞȈȘȐȯȈ, 
ǲȘȐșȚȖȜ ǹȖȔȍȘ, 
ȊȖ ȗȖșȍȚȈ ȕȈ 
ǫȍȊȋȍȓȐȯȈ

Совет на Општина ГевгелијаСовет на Општина Гевгелија

ɊǪǨǸǬǨǸǹǲǰ ǸǰǬɈ- ǲǻǳǺǻǸǵǶ ɊǪǨǸǬǨǸǹǲǰ ǸǰǬɈ- ǲǻǳǺǻǸǵǶ 
ǵǨǹǳǭǬǹǺǪǶǵǨǹǳǭǬǹǺǪǶ

Градоначалникот на oпштина Гевгелија, 
Андон Сарамандов, беше во работна посета на 
Општина Корделио-Евозмос во Солун, Република 
Грција, на покана на градоначалникот Елефтериос 
Александридис. Во рамките на посетата, Сараман-
дов и градоначалникот Александридис разговараа 
за можностите за воспоставување на  соработка 
меѓу двете општини. На средбата, двете страни се 
согласиле за реализација на проекти и воспоста-
вување партнерство кое ќе придонесе за развојот 
на двете општини.

- Корделио-Евозмос е најразвиена индустри-
ска општина во Солун со повеќе од 100.000 жители. 
Како општина која успешно ги користи фондовите 
на Европската Унија, имаат стекнато значајно искус-

тво во областа на локалниот економски развој, што 
за нас претставува одлична можност за размена 
на добри практики. Верувам дека ваквите средби 
отвораат нови можности за Гевгелија и создаваат 
основа за конкретна соработка која ќе донесе 
придобивки за нашите граѓани - изјави по посетата 
градоначалникот Сарамандов.

Силното невреме проследено со обилен 
дожд и град, кое на 30 јуни и 1 јули 2026 година го 
зафати подрачјето на oпштина Гевгелија, направи 
материјална штета од 6.445.753 денари. Според 
Елаборатот за процена на штетите, кој беше едно-
гласно усвоен на 14. седница на Советот на Општина 
Гевгелија, невремето најсилно се почувствува во 
земјоделскиот сектор, каде што се оштетени вкупно 
10,8294 хектари обработлива површина, главно 
под лозови и овошни насади. Според официјалниот 
преглед по месни заедници, најголема материјална 
штета е евидентирана во Ново Конско во износ 
од 3.218.476 денари, по што следуваат Кованец со 
1.288.512 денари, Негорци со 1.142.733 денари, 
Прдејци со 590.616 денари и Гевгелија со 205.416 
денари. 

Општинската Комисија за процена и утврдување 
на штетите, по извршениот увид,  процени дека кај 
21 физичко лице штетата изнесува 6.333.628 денари, 
во кои се пресметани и 205.416 денари штета на 
средства во сопственост на граѓаните. За разлика од 
индивидуалните производители, кај правните лица 
се евидентирани значително помали оштетувања, 
односно штета во износ од 112.125 денари. По 
усвојувањето на 14. седница, Елаборатот е доставен 

до Републичката комисија за процена и утврдување 
на висината на штетата настаната од природни 
непогоди и други несреќи, Владата на Република 
Македонија, Министерството за финансии и 
Министерството за земјоделство, шумарство и 
водостопанство, за понатамошно разгледување и 
преземање на потребните активности.

ǷȖșȍȚȈ ȕȈ ǷȖșȍȚȈ ȕȈ 
ȋȘȈȌȖȕȈȟȈȓȕȐȒȖȚ ȋȘȈȌȖȕȈȟȈȓȕȐȒȖȚ 
ǹȈȘȈȔȈȕȌȖȊ ǹȈȘȈȔȈȕȌȖȊ 
ȕȈ ǶȗȠȚȐȕȈ ȕȈ ǶȗȠȚȐȕȈ 
ǲȖȘȌȍȓȐȖ-ǭȊȖȏȔȖșǲȖȘȌȍȓȐȖ-ǭȊȖȏȔȖș

ǳȍȚȕȖȚȖ ȕȍȊȘȍȔȍ 
ȊȖ ǫȍȊȋȍȓȐșȒȖ 
ȕȈȗȘȈȊȐ ȠȚȍȚȈ 
ȖȌ 6,4 ȔȐȓȐȖȕȐ 
ȌȍȕȈȘȐ

ХРОНИКА

ОПШТИНА ГЕВГЕЛИЈА 
НАЈТРАНСПАРЕНТНА ВО 

ЈУГОИСТОЧНИОТ РЕГИОН

Општина Гевгелија оствари 97 проценти активна 
транспарентност во 2026 година, покажува најновиот 
Индекс на активна транспарентност, објавен од 
Центарот за граѓански комуникации. Со овој резултат, 
Општина Гевгелија е на прво место меѓу општините од 
Југоисточниот Регион. Во однос на минатогодишното 
мерење, кога имала 93,1 проценти, Гевгелија бележи 
подобрување од 3,9 процентни поени, со што се рангира 
на 12. место. Индексот ја мери активната, односно 
проактивната транспарентност на институциите- 
објавувањето информации од јавен карактер по 
сопствена иницијатива, без претходно да биде 
поднесено барање од граѓаните. Во истражувањето 
за 2026 година се опфатени 102 институции, односно 
Владата, сите министерства и сите општини.

По техничкиот прием ќе започне полнењето 
на браната „Конско“- најголемиот водостопански и 
инфраструктурен  проект во Гевгелискиот Регион, во 
последните пет децении. Според Министерството 
за земјоделство, шумарство и водостопанство 
техничкиот прием се очекува да биде спроведен 
до крајот на септември, а по добиената употребна 
дозвола браната ќе биде конечно готова. Притоа, 
нагласуваат дека предавањето во употреба 
на браната „Конско“ подразбира почетокот на 
полнењето на акумулацијата, додека користењето 
на акумулираната вода за наводнување е 
условено од  изградбата на соодветниот систем 
за наводнување. За таа цел веќе се изработува 
проектна документација за изградба на системот 
за водоснабдување и наводнување, која пореди 
големиот опфат и техничката сложеност на системот, 
се очекува да заврши до крајот на годината.

Турската компанија „Серка Акели“, во јули 2018 
година, ја започна изградбата на хидросистемот 
„Конско“, на падините на Кожуф Планина, а 
градежните работи кои ѝ беа доверени на турската 
компанија „Адали Холдинг“ завршија во март 
2024 година. Пролонгираните рокови, покрај 
другото се должат на нерешените имотно-правни 
прашања, особено неажурираните податоци за 
сопствениците, неизложените парцели, како и 
жалбите и управните постапки кои сè уште траат, 
објаснуваат во МЗШВ. Станува збор за проект 40 

милиони евра, а финансиран од Министерството 
за земјоделство, шумарство и водостопанство. 
Со изградба на браната „Конско“, на Конска Река, 
се формира акумулација со волумен од околу 20 
милиони кубни метри, на површина од 10,8 хектари 
и во должина од 2,5 километри. 

Предвидено е со акумулираната вода да се 
обезбеди редовно снабдување со квалитетна 
вода за пиење, за наводнување на земјоделските 
површини, за производство на електрична 
енергија, но и дотур на води во Дојранското Езеро, 
во зимските месеци. Со изградбата на браната 
„Конско“ и вештачкото езеро кај Конско значително 
ќе се збогати туристичката понуда на општина 
Гевгелија. За таа цел, од страна на Општина Гевгелија 
веќе е нарачан проект за урбанистичко уредување 
на крајбрежниот појас на вештачкото езеро, кој 
е во изработка. Ако се има предвид дека браната 
„Конско“ и новата туристичка населба се наоѓаат во 
непосредна близина на туристичко-рекреативниот 
локалитет Смрдлива Вода, познат по минералната 
вода, тогаш заокружувањето на туристичката 
понуда е сосема реално.

Просторот пред објектот на Македонски 
пошти, на улицата „Маршал Тито“ во Гевгелија, по 
партерното и хортикултурно уредување, доби нов 
и уреден изглед. На локацијата, која подолго време 
беше во запуштена состојба, Општина Гевгелија 
изврши партерно уредување со бекатон, земјени и 
хортикултурни работи, засадена е трева и поставен 
нов систем за наводнување. Дополнително, 
поставена е и нова урбана опрема за одмор и 
престој на граѓаните. Со уредувањето на просторот 
се создаде функционална јавна површина на 
фреквентна локација, која секојдневно ја користат 
голем број граѓани. Воедно, зафатот претставува 
дел од поширокото уредување на овој потег и 
дополнување на Проектот за реконструкција на 
улицата „Маршал Тито“.

- На оваа локација дневно поминуваат голем 
број граѓани и туристи, кои ги користат услугите на 

Македонски пошти, а истовремено овој простор ќе 
претставува додадена вредност и ќе го надополни 
целосниот лик на проектот за реконструкција 
на улицата „Маршал Тито“. Наместо запуштена 
површина, граѓаните добија уреден и функционален 
јавен простор, кој ќе придонесе за поубав изглед 
на градот. Продолжуваме со уредување на јавните 
простори, а секој ваков зафат е уште еден чекор 
кон поубава, модерна и уредена Гевгелија- 
порача градоначалникот Андон Сарамандов, по 
реализацијата на проектот.

По техничкиот прием на браната „Конско“По техничкиот прием на браната „Конско“

ǯȈȗȖȟȕțȊȈ ǯȈȗȖȟȕțȊȈ 
ȗȖȓȕȍȱȍȚȖ ȕȈ ȗȖȓȕȍȱȍȚȖ ȕȈ 
ȈȒțȔțȓȈȞȐȯȈȚȈȈȒțȔțȓȈȞȐȯȈȚȈ

ǵȖȊ ȗȈȘȒ ȗȘȍȌ 
ǴȈȒȍȌȖȕșȒȐ ȗȖȠȚȐ

Со изградба на нова атмосферска канализација и 
целосна реконструкција на улицата со нова асфалтна 
подлога, жителите на улицата „Ванчо Прке“ во Гевгелија 
добија трајно и целосно инфраструктурно решение. Со 
ова решен е долгогодишниот проблем со собирањето 
и одведувањето на атмосферските води. Имено, во 
рамките на проектот е изграден систем за одведување 
на атмосферските води во должина од 400 метри, со што 
е решен проблемот со големите количини вода кои при 
пообилни врнежи се слеваа по улицата и предизвикуваа 
потешкотии за жителите и нивните домови.

Проектот е изведен со големи сливни решетки, 
кои овозможуваат побрзо и поефикасно прифаќање 

на атмосферските води што доаѓаат од повисоките 
делови на градот. Воедно, отстранети се сливниците 
кои биле приклучени на фекалната канализација, 
со што се обезбедува правилно функционирање и 
заштита на канализацискиот систем. По изградбата на 
атмосферската канализација, улицата „Ванчо Прке“ е 
целосно реконструирана и асфалтирана, со што доби нов 
изглед и подобри услови за одвивање на сообраќајот.

Улицата „Караорман“ во Гевгелија, која се наоѓа 
во опсегот на Урбан блок 4.4, доби комплетно нов 
лик по успешните градежни активности за нејзина 
реконструкција и поставување на нов асфалтен слој. 
Оваа сообраќајница беше дел од капиталниот Проект 
за изградба на нова подземна инфраструктура, чија 
реализација има за цел долгорочно подобрување на 
комуналните услуги во овој дел од градот. Пред да се 
пристапи кон финалното асфалтирање на коловозот, беа 
изведени подземни зафати кои опфатија изградба на 
целосно нова фекална и атмосферска канализација, како 
и изградба на нова водоводна мрежа на дел од улицата. 

- Овој зафат претставува трајно инфраструктурно 
решение за подобрување на  условите за секојдневниот 

живот на граѓаните. Всушност, е дел од проектите за 
современа, функционална и уредена урбана средина. 
Продолжуваме со ваквите активности имајќи ги 
предвид потребите на граѓаните, како и надминување 
на присутните инфраструктурни проблеми- изјави 
градоначалникот на општина Гевгелија, Андон 
Сарамандов, при увидот на успешно завршените работи 
на улицата „Караорман“ во Гевгелија. 

Во населеното место Давидово е завршена 
изградбата на потпорен ѕид покрај реката која минува низ 
селото, со што беше задоволено барањето на жителите. 
Со тоа се создадени услови за понатамошно уредување на 
овој дел од населеното место. Интервенцијата е значајна 
не само за стабилизација на просторот покрај реката, туку 
и како дел од поширокото инфраструктурно решение 
со кое треба да се подобри пристапот до домовите на 
жителите. Потпорниот ѕид овозможува да се пристапи 
кон следната фаза од уредувањето- изградба на патот 
кој минува покрај реката. Со тоа, покрај подобрувањето 
на патната инфраструктура, ќе се овозможи и посигурно 
движење во овој дел од Давидово, 

- Изградбата на потпорниот ѕид беше предуслов за 
доградба на патот кој минува покрај овој дел на реката, 
но истовремено со него се решава и регулацијата на 
водотекот на реката и се зголемува безбедноста на овој 
простор. Активностите за изградба на потпорниот ѕид се 

веќе завршени и во најскоро време ќе пристапиме кон 
изградба на патот, со што луѓето кои живеат во тој дел 
ќе добијат достоен пристап до своите домови. Барањата 
на граѓаните за нас претставуваат обврска која треба 
да биде исполнета, затоа и понатаму ќе продолжиме да 
работиме на нивно решавање- истакна градоначалникот 
Сарамандов по повод завршувањето на оваа градежна 
активност.

ǨȚȔȖșȜȍȘșȒȈ 
ȒȈȕȈȓȐȏȈȞȐȯȈ ȕȈ 
ȘȍȒȖȕșȚȘțȐȘȈȕȈȚȈ 
țȓȐȞȈȚȈ ɊǪȈȕȟȖ ǷȘȒȍɈ

ǻȓȐȞȈȚȈ ɊǲȈȘȈȖȘȔȈȕɈ șȖ 
ȕȖȊ ȓȐȒ ȗȖ ȐȏȋȘȈȌȉȈȚȈ 
ȕȈ ȒȖȔțȕȈȓȕȈȚȈ 
ȐȕȜȘȈșȚȘțȒȚțȘȈ

ǰȏȋȘȈȌȍȕ ȗȖȚȗȖȘȍȕ ȬȐȌ 
Ȑ ȕȖȊ ȗȈȚ ȊȖ ǬȈȊȐȌȖȊȖ

По изградбата на новата фекална канализациона 
мрежа, во Милетково започна асфалтирањето на 
улиците, како дел од активностите за подобрување 
на условите за живот на жителите. Градоначалникот 
на oпштина Гевгелија, Андон Сарамандов, го посети 
Милетково, каде изврши увид во градежните активности 
за асфалтирање на дел од уличната мрежа. Во рамки 
на активностите, асфалтиран е дел од влезната улица, 
како и кракот кој води кон внатрешноста на населеното 
место. Асфалтирањето следува по завршувањето на 
изградбата на фекалната канализациона мрежа, проект 
кој беше едно од приоритетните барања на жителите 
на Милетково. Новоизградената канализациона мрежа 
наскоро се очекува да биде ставена во употреба.

За време на посетата, Сарамандов разговараше и со 
жителите на Милетково за нивните потреби и приоритети, 
како и за активностите што Општина Гевгелија планира да 
ги реализира во наредниот период. Сарамандов најави 
дека асфалтирањето ќе продолжи и на останатите улици 
во населеното место, со што постепено ќе се подобрува 
целокупната улична инфраструктура. 

- Нашата цел е Милетково да добие поинаква слика 
и подобри услови за живот- рече градоначалникот 
Сарамандов, нагласувајќи дека барањата на граѓаните 
претставуваат обврска за локалната самоуправа.

Општина Гевгелија започна 
акција за отстранување на неправил-
ните приклучоци на атмосферски 
води, како што се олуците, кровните 
површини и дворови, во системот 
на фекалната канализација од град-
ската мрежа. Согласно Законот за 
снабдување со вода за пиење и 
одведување на урбани отпадни води, 

фекалната канализација е наменета 
за одведување исклучиво на урба-
ни отпадни води, но никако за 
прифаќање на атмосферски води од 
олуци, кровни површини и дворови. 
Според направените анализи е 
утврдено дека атмосферските води 
значително го оптоваруваат системот 
за прифаќање на фекални отпадни 

води и при обилни врнежи доаѓа до 
излевање на атмосферска вода во 
домовите, подрумите и дворовите 
на граѓаните. По информирањето на 
граѓаните, надлежните општински 
инспекциски служби ќе ги посетуваат 
сите домови и ќе се задолжуваат 
сопствениците за отстранување на 
неправилностите.

Во маркетот „Кам“ во Гевгелија е промовирана 100-та вендинг 
машина за рециклирање пластика и лименки на фирмата „Пакомак“. 
На промоцијата присуствуваа амбасадорот на Швајцарија во РМ, 
Кристоф Сомер; градоначалникот на општина Гевгелија, Андон 
Сарамандов и извршниот директор на компанијата „Пакомак“, Филип 
Ивановски. Овој проект е поддржан од Швајцарската амбасада во 
РСМ, а Општина Гевгелија ќе се приклучи на истиот како реализатор 
во 2027 година. Се очекува со новата вендинг машина во Гевгелија 
месечно да се рециклираат 20-40.000 парчиња пластична и лимена 
амбалажа, кои нема да завршат на депонија, со што значително ќе се 
придонесе кон заштита на животната средина.

ǪȖ ǴȐȓȍȚȒȖȊȖ șȍ 
țȘȍȌțȊȈ țȓȐȟȕȈȚȈ 
ȐȕȜȘȈșȚȘțȒȚțȘȈ

ǶȚșȚȘȈȕțȊȈȱȍ ȕȈ ȕȍȗȘȈȊȐȓȕȐȚȍ ȗȘȐȒȓțȟȖȞȐ ȕȈ 
ȈȚȔȖșȜȍȘșȒȐ ȊȖȌȐ ȊȖ ȜȍȒȈȓȕȈȚȈ ȒȈȕȈȓȐȏȈȞȐȯȈ

ǫȍȊȋȍȓȐȯȈ ȘȍȞȐȒȓȐȘȈ

Во Урбан блок 10 во Гевгелија, во тек се градежни 
активности за изградба на Сервисната улица 6, во 
должина од 200 метри. Во моментов се изведуваат 
подготвителните работи за оформување на трасата 
на улицата, пробивање на улицата, поставување на 
ивичници, насипување и нивелирање на теренот 
со тампон, со што се создава потребната подлога 
за понатамошно уредување. По завршувањето 
на подготвителната фаза, во наредниот период е 

предвидено асфалтирање на улицата, со што ќе 
биде ставена во функција како уредена сообраќајна 
површина.

ǯȈȗȖȟȕȈ ȐȏȋȘȈȌȉȈȚȈ ȕȈ 
ǹȍȘȊȐșȕȈȚȈ țȓȐȞȈ 6 ȊȖ 
ǻȘȉȈȕȐȖȚ ȉȓȖȒ 10

Гевгелиското културно лето 2026 и годинава 
донесе разновидна програма, исполнета со 
содржини од областа на народната традиција, 
театарот, филмот, ликовната и книжевната уметност 
и музиката. Организатор на манифестацијата беше 
ЈОУ Дом на култура „Македонија“- Гевгелија, во 
соработка со ЈОУ Пионерски дом „Јосип Броз Тито“- 
Гевгелија, ЈОУ Градска библиотека „Гоце Делчев“- 
Гевгелија, НУ Музеј- Гевгелија.  Во текот на јули и 
август, на повеќе локации во градот беа реализирани 
12 културни настани, со програма наменета за 
различни генерации. Програмата започна со 
„Катче на XX век“, реализирано во Старата чаршија, 
кој  беше посветен на народната умотворност и 
традиционалниот начин на живот, а преку различни 
реквизити и предмети од минатото беше претставен 
дел од секојдневието на луѓето во минатото. Во 
Пионерскиот дом, беше поставена изложбата 
на Керамичката школа, а пред посетителите беа 
претставени изработките на младите учесници во 
Школата. На платото пред Народниот театар, беше 
изведена монодрамата „Сите најубави нешта“, со 
актерот Игор Ангелов, претстава работена според 
текст на Данкан Мекмилан, во режија на Дејан 
Пројковски и продукција на „ОХО продукција“. 

 Во рамките на „Гевгелиско културно лето 2026“, 
во Народниот театар, се одржа Филмскиот фестивал 
„Преку езерото“, а во текот на петте фестивалски 
денови, љубителите на филмот имаа можност да 
проследат повеќедневна и разновидна филмска 
програма. Најмладата публика уживаше во детската 
театарска претстава „Приказните на Далматинко“, 
исполнета со смеа, песна и интеракција, во која 

настапија актерите Сашо Ристовски и Магдалена 
Ризова Черних. Гевгеличани и летово уживаа во 
настапот на „Трио Џентлмен“, кое изведе повеќе 
светски познати композиции. Во Народниот театар 
во Гевгелија, беше прикажан документарниот филм 
„Барајќи си ја среќата“, по сценарио и во режија на 
гевгелиската режисерка Марија Џиџева. Филмот 
ја следи приказната за осум неженети мажи кои 
тргнуваат на патување до Москва во потрага по 
среќата и можноста за нов почеток. 

Книжевната програма беше збогатена со 
промоција на стихозбирката „Собрани остатоци од 
светот“ од гевгелискиот поет Пепи Стамков, која се 
одржа во Малата сала на Народниот театар. Додека 
во Градска библиотека „Гоце Делчев“, повторно 
беше реализирано „Катче на XX век“, а акцентот и 
овојпат беше ставен на народната умотворност и 
традиционалниот начин на живот. Уште една детска 
претстава „Мачорот во чизми“, во продукција на 
Театар „Арториум“, го привлече вниманието на 
најмладите. Претставата е адаптација на познатата 
сказна на Шарл Перо, со режија и текст на Бранко 
Атанасов, кој настапи заедно со Давид Димоски 
и Стефанија Начевска. Свеченото затворање на 
„Гевгелиско културно лето 2026“ беше во знакот на  
гевгелиската група „Панта Реи“, која со целовечерен 
концерт на македонска забавна и народна музика, 
приреди незаборавна вечер. 

Мултимедијалниот фестивал ART UM, на 5 септември 
2026 година, го организираше своето трето издание 
на локацијата De Facto Riverside во Гевгелија. Главен 
гостин на овогодишната програма беше српскиот 
диџеј и продуцент, Дејан Миличевиќ, еден од 
пионерите на регионалната техносцена. Настанот ја 
продолжува практиката за поврзување на домашни 
и меѓународни изведувачи надвор од главниот град. 
Дејан Миличевиќ дојде во Гевгелија како главен 
изведувач на третото издание, носејќи сет изграден 
врз повеќедецениско искуство на европските и 
балканските подиуми. Неговиот настап на De Facto 
Riverside претставуваше директно надоврзување 
на досегашната програмска линија на Фестивалот. 
Публиката надвор од Скопје ретко добива можност 
да чуе вакви авторски сетови во живо. Овој избор 

покажува јасна намера за одржување на техничкиот 
и уметничкиот стандард на манифестацијата.

ǫǭǪǫǭǳǰǹǲǶ 
ǲǻǳǺǻǸǵǶ 
ǳǭǺǶ 2026

Art um:	 ǵȈșȚȈȗ ȕȈ 
ǬȍȯȈȕ ǴȐȓȐȟȍȊȐȳ

На „Вардарски Рид“ кај Гевгелија се откриени 
Античка куќа, средновековни погребувања и 
редок сад со митолошки мотиви што уште еднаш 
ја потврдува повеќеслојноста на овој значаен 
археолошки локалитет. Најновите откритија се дел 
од  четвртата сезона на систематските археолошки 
истражувања на Вардарски Рид, во рамките на 
Проектот „Гортинија по доаѓањето на Римјаните“. 
Истражувањата беа дел од годишната програма 
на Националната установа Музеј- Гевгелија, 
финансирани од Министерството за култура и 
туризам. Во истражувањето учествуваа: Златко 
Кованцалиев, археолог-виш кустос при НУ „Музеј“- 
Гевгелија; м-р Милена Решкова, археолог од НУ 
Стоби, како заменик-раководител Бобан Хусеновски, 
археолог – стручен соработник и м-р Кристијан 
Тошески, стручен соработник за фотограметриско 
документирање, инаку, докторант на Универзитетот 
„Квинс“ во Кингстон, Канада.

При продолженото истражување на јужната 
тераса од локалитетот беше  откриен  објект за 
живеење од доцниот 2. – раниот 1. век пр. н. е. Во 
оваа Античка куќа уште при  истражувањето во 
2025 година се работеше на просторијата-  бања 
или тоалет, чиј под е од хидростатен (водоотпорен) 
малтер, во кој, слично како и при изработката на 
мозаик, густо се редени мали правоаголни тули. На 
втората истражувана локација на западниот крај 
од објектот, археолозите почнале да го откриваат 
внатрешниот двор од куќата,  поплочен со камени 
плочи, а околу на различно растојание биле 
поставени квадратни камени блокови, кои служеле 
како база за дрвените столбови што ги носеле 
тремовите околу дворот.

Најновото истражување на „Вардарски Рид“ 
откри посебно интересни наоди - еден кернос, 
односно светилка што најчесто била наменета 
за светилиштата и за ритуалните активности. 
Станува збор за кружна керамичка цевка на која се 
поставени повеќе светилки.  Во непосредна близина 
на керносот, во 2024 година беше откриена целосно 
зачувана бронзена светилка со три фитилници, која, 
исто така, се поврзува со ритуалните активности. 
Кон крајот на минатата и почетокот на оваа година, 
се извршија конзерваторски истражувања и се 
изработи Проект за конзервација на керамиката 
откриена при ископувањата во 2024 и 2025 година. 
Со Проектот биле опфатени повеќе кујнски и 
трпезни садови и неколку светилки, но меѓу нив 
особено се издвојува еден кратер, односно сад 
што служел за сервирање вино помешано со вода. 
Посебноста на кратерот доаѓа од неговите реткост, 
украсеност, висок степен на зачуваност и затворен 
контекст на откривање. 

18. по ред БОШ Фестивалот, започна во и пред 
просториите на Работничкиот универзитет „Кирил 
и Методиј“, со Работилницата за дизајнирање на 
флеш тетоважи, која ја водеше Јован Гаковски. 
Веднаш потоа беше промовирана збирката раскази 
„Наназад-Помеѓу сеќавањето и раскажувањето“ на 
Стефан Алијевиќ. Во рамките на Фестивалот беше 
отворена и изложбата „Гевгелија низ архивите“, а во 
музичкиот дел од програмата беше одржан концерт 
на „Дактили“. Една од суштинските пораки на БОШ е 
дека малите градови не се периферија на културата, 
а независните автори не треба да чекаат некој да им 
дозволи да постојат. Фестивалот алтернативата ја 
гледа не како жанр, туку како избор. 

Нови откритија на Археолошкиот локалитет „Вардарски Рид“

ǷǸǶǵǨǡǬǭǵǨ 
ǨǵǺǰǿǲǨ ǲǻǥǨ

КУЛТУРА

18. ɊǩǶȀɈ 
ǼǭǹǺǰǪǨǳ

Во Уметничката галерија „Амам“ во Гевгелија 
беше отворена изложба на слики „Будна вода“ 
и промвирана истоимената книга од авторката 
Дијана Петкова. Настанот го организира НУ Музеј 
– Гевгелија во соработка со Домот на културата 
„Македонија“. Циклусот „Будна вода“ се состои 
од вкупно четириесет дела, а пред гевгелиската 
публика беа изложени дваесет слики изработени 
во техниката акрилик на платно и комбинирана 
техника. Трудовите се создавани во периодот од 

2022 до 2025 година. Парaлелно со изложбата 
беше промовирана и книгата „Разбудена вода“, која 
содржи дваесет хаибун-накуа и дваесет фотографии 
од сликите.

Филмската адаптација „ЛАЗАРЕНКИ 
- реликвија на етничкиот предел 
Бојмија“ е добитник на бронзена 
награда на 56. Аматерскиот филмски 
фестивал „Жисел“ во Омољица, 
Република Србија, на тема „Живот 
на село“. Филмот е реализиран 
во продукција на ЈОУ Дом на 
култура „Македонија“- Гевгелија, 
во соработка со Универзитетскиот 
ансамбл „Македонија“. Васко Трајков 

е добитник на специјалната награда- 
Златна плакета за камера и монтажа на 
филмската адаптација „ЛАЗАРЕНКИ 
– реликвија на етничкиот предел 
Бојмија“ и арт-филмот „Огледало“. 
Дополнително, една фотографија од 
филмот, авторско дело на Димитар 
Новаков, е избрана за изложба на 
годинашното издание на Фестивалот 
во Омољица. 

Годинашната програма на „Flowers Sympho-
ny“ донесе спој на опера, италијански канцони, 
француска песна и филмска музика. Покрај 
познатите вокални дела, публиката имаше можност 
да слушне и теми од Енио Мориконе, Џон Вилијамс 
и Леонард Бернштајн, како и музика од филмовите 
„Гладијатор“, „Кум“ и „Петтиот елемент“. Моќните 
вокални интерпретации на оперските солистки 
Јаворка Витанова, Виолета Арсовска и Зана Абази-
Рамадани, настапот на хорот „Гортинија“ од Гевгелија, 
под водство на Илија Атанасов, како и специјалните 
гости Наде Талевска и Билјана Талевска ɾ дадоа на 
вечерта посебна свеченост и раскош. Со повеќе 

од 100 учесници на сцената, Flowers Symphony 
приреди вечер исполнета со емоции, романтика и 
музика која долго ќе остане во сеќавање. 

КУЛТУРА

ǰȏȓȖȎȉȈ ɊǩțȌȕȈ 
ȊȖȌȈɈ ȕȈ ǬȐȯȈȕȈ 
ǷȍȚȒȖȊȈ

На аматерскиот Филмски фестивал „Жисел“

ǩȘȖȕȏȈ ȏȈ ɊǳȈȏȈȘȍȕȒȐ-
ȘȍȓȐȒȊȐȯȈ ȕȈ ȍȚȕȐȟȒȐȖȚ 
ȗȘȍȌȍȓ ǩȖȯȔȐȯȈɈ

ǽȖȘȖȚ ɊǫȖȘȚȐȕȐȯȈɈ 
ȕȈșȚȈȗȐ șȖ 
ȉȐȚȖȓșȒȐȖȚ 
ȒȈȔȍȘȍȕ ȖȘȒȍșȚȈȘ 
ɊǬȐȊȈɈ

Гевгелија го доживеа и четвртото издание 
на Гастрономско-музичкиот фестивал „TASTE THE 
SOUTH“ , кој, несомнено, стана вистински гевгелиски 
бренд. Илјадници гоости од скоро целата земја од 
11-13 септември уживаа во Mega Shopping park во  
гастрономски вкусови и македонската фолк и поп музика. 
Во текот на тридневниот фестивал, музичката програма 
беше збогатена со гастрономската понуда, преку 
штандовите на локалните винарии, производителите на 
храна и угостители. Така, во петокот посетителите имаа 
можност да го проследат правењето ајвар, во саботата 
беше претставено печењето ракија и мастика, додека 
во неделата се подготвуваше слатко од смокви, овошје 
карактеристично за гевгелиското поднебје. 

Фестивалот почна со настапите на ЗКУД „Негорци“ 
од Негорци и ЗКУД „Браќа Толеви“ од Прдејци, а музичкиот 
дел од првата фестивалска вечер продолжи со бендот 
на Филип Стојанов, составен од кларинет, труба и други 
дувачки инструменти. Првата фестивалска вечер со 
„Куку Леле“, доби уште поразигран ритам, а  завршницата 
ɾ припадна на „Брас Брадарс“. И втората фестивалска 
вечер стартуваше со презентација на традиционалните 
културни вредности, овојпат преку настапот на КУД 
„Танец“ од Миравци, а веднаш потоа настапи „Леге Артис“ 
и Кико Болеро и „Болеро“ бенд. Посебно внимание 
привлече концертот на „Нокаут“, со добро познатите 
македонски хитови,  со кои уживаа и помладите и 
повозрасните посетители. Втората фестивалска вечер 
беше збогатена со Игор Џамбазов и „Гуру Харе“.   

Третиот фестивалски ден во предплдневната 
програма им беше посветен на најмладите - учениците од 
Школата за гитари и Школата за тапани при Пионерскиот 
дом, а  звукот на гитарите и таапаните  го заменија 
фолклорните звуци на ансамблот „Бојмија“. Настапот на 
„Мистик“ ɾ даде на програмата посебен танцов карактер 
и современ музички звук, секако и настапот на Музичкиот 
фестивал „Калинка“, додека Дејан Малзарков со своето 
стенд-ап шоу „Диверзија“ внесе дополнителна забава. 
На Фестивалот се претстави и Наталија Данаилова, 
внесувајќи вокална разновидност во програмата. 

Посебно место последната фестивалска вечер имаше 
настапот на „Два Бона“, а големото финале ɾ припадна 
на Каролина Гочева, која со својот концерт го заокружи 
тридневното фестивалско издание. 

„TASTE THE SOUTH“ уште еднаш ја потврди 
препознатливата идеја на локалната самоуправа да 
понуди на едно место дружење со гастрономија и 
прекрасна домашна музика. Како дел од туристичката 
платформа на Општина Гевгелија „Gevgelija – Spice Up 
the Journey“- „TASTE THE SOUTH“ не е само гастрономско-
музички настан, туку дел од пошироката туристичка 
приказна на Гевгелија- град кој својата препознатливост 
ја гради преку доживувања што ги поврзуваат локалната 
традиција, современата култура, гостопримството и 
автентичните вкусови на југот.

ǼȍșȚȐȊȈȓȖȚ ȍ ȏȕȈȟȈȍȕ 
Ȍȍȓ ȖȌ ȋȍȊȋȍȓȐșȒȈȚȈ 
ȚțȘȐșȚȐȟȒȈ ȗȖȕțȌȈ 

„На задоволство на гевгеличани, „Taste 
the South“ прерасна во препознатлив бренд 
на Гевгелија и важен дел од културната и 
туристичката понуда на градот, кој ги поврзува 
и промовира локалните производители, 
традицијата и културата и создава нови содржини 
за нашиот град. Истовремено ја претставува 
Гевгелија како град кој има што да понуди и 
како место каде што луѓето сакаат да доаѓаат и 
повторно да се враќаат“- изјави градоначалникот 
на општина Гевгелија, Андон Сарамандов, 
изразувајќи благодарност до сите посетители, 
учесници, изведувачи, производители, винарии, 
организатори, Општина Гевгелија и сите кои 
придонесоа четвртото издание на „Taste the 
South“ да биде успешно. 

TASTE THE SOUTH

4. ǰǯǬǨǵǰǭ ǵǨ  ǫǨǹǺǸǶǵǶǴǹǲǶ-ǴǻǯǰǿǲǰǶǺ 4. ǰǯǬǨǵǰǭ ǵǨ  ǫǨǹǺǸǶǵǶǴǹǲǶ-ǴǻǯǰǿǲǰǶǺ 
ǼǭǹǺǰǪǨǳ ɊTASTE THE SOUTHɈǼǭǹǺǰǪǨǳ ɊTASTE THE SOUTHɈ

Со детски насмевки, возбуда и пригодни 
приредби, започна новата учебна година за 162 
првачиња од Општина Гевгелија, кои за првпат 
седнаа во училишните клупи. Во училиштата, 
најмладите беа пречекани со пригодни приредби 
подготвени од наставниците и учениците, а првиот 
училиштен ден беше исполнет со детска радост, 
љубопитност и возбуда. За нив започнува едно 
ново и важно поглавје- исполнето со први знаења, 
нови другарства, убави моменти, но и предизвици 
преку кои ќе растат и ќе стекнуваат нови искуства. 
Во знак на поддршка и со желба лично да им посака 
добредојде на најмладите ученици, градоначалникот 
на oпштина Гевгелија, Андон Сарамандов, ги посети 
ООУ „Климент Охридски“ во Миравци, ООУ „Ристо 
Шуклев“ во Негорци, ООУ „Крсте Мисирков“ и ООУ 
„Владо Кантарџиев“ во Гевгелија.

- Како мал придонес за полесен почеток на 
новата учебна година и дополнителна радост во 

нивниот прв училиштен ден, и оваа година за секое 
прваче во општина Гевгелија обезбедивме ранец 
и училиштен прибор, изјави градоначалникот 
Сарамандов, притоа изразувајќи благодарност 
до наставниците и целиот просветен кадар, кои 
со својата посветеност имаат значајна улога во 
образованието и развојот на најмладите.

- На овој ден сакам да изразам благодарност 
до наставниците и целиот просветен кадар кои 
со својата посветеност секојдневно вложуваат во 
образованието и развојот на нашите деца, нагласи 
тој- На сите првачиња им посакувам среќен почеток 
и успешна учебна година, исполнета со многу 
знаење, другарување, насмевки и убави спомени!

Општина Гевгелија, како и минатите години, 
обезбеди ранец и училиштен прибор за секое од 

162. првачиња. Новата учебна 2026/2027 година 
година, училиштата на подрачјето на општина 
Гевгелија ја пречекаа со подобрени услови, нова 
опрема и уредени простории, со што се создаваат 
подобри можности за квалитетна настава и пријатен 
престој на учениците. Во ООУ „Климент Охридски“- 
Миравци се набавени нови клима-уреди, печатачи 
и ламинатор, со што се унапредуваат условите за 
работа и реализација на наставата. Во ООУ „Ристо 
Шуклев“- Негорци е поставен нов ламинат во две 
училници, а набавени се и шест клима-уреди и шест 
паметни табли. За подобрување на условите за 
спортските активности на учениците, обезбедени се 
и заштитни мрежи за фудбалскиот терен.

Во ООУ „Крсте Мисирков“- Гевгелија се набавени 
и монтирани 23 нови клима- инвертер единици, 
со кои е опремена секоја училница. Набавени се 
и шест нови смарт мултифункционални табли, а 
во Училиштето се реализираа молерофарбарски 
работи на целиот објект. Во ООУ „Владо Кантарџиев“- 
Гевгелија е опремен кабинетот по информатика 
со комплетна ИКТ-опрема, со што се создаваат 
современи услови за учење, истражување и 
развивање на дигиталните компетенции на 
учениците. Адаптирана е и просторија за поддршка 
на учениците со попреченост, наменета за создавање 
стимулативна средина и соодветна поддршка 
согласно индивидуалните потреби на учениците. 
Дополнително, принтери се обезбедени во секоја 
училница, што овозможува полесна подготовка и 
реализација на наставните материјали.

МЛАДИ

ǵǶǪǰ ǷǸǪǨǿǰǣǨ - 
ǷǶǬǶǩǸǰ ǻǹǳǶǪǰ

Двесте и петнаесет деца од општина Гевгелија во 
текот на август беа дел од Проектот за изучување основни 
вештини по пливање, со што и ова лето имаа можност 
бесплатно да посетуваат часови и да се дружат во текот 
на летните денови. Часовите ги реализираа наставници 
по Спорт и спортски активности, кои работеа со децата 
на совладување на основните вештини по пливање и 
стекнување поголема сигурност во вода.

Проектот го финансира Општина Гевгелија преку 
Програмата за спортски активности за 2026 година, 
како дел од поддршката на спортските активности за 
најмладите жители на општината. Градоначалникот на 
општина Гевгелија, Aндон Сарамандов, ги посети децата 
кои на крајот од завршувањето на Проектот, за нивниот 
труд, напредок и успешно завршените часови, на децата 
им беа доделени медали како знак на признание.

- Посебно ми е драго што интересот за часови 
по пливање од година во година расте, а со тоа се 

зголемува и бројот на деца. Ова е потврда дека ваквите 
активности се потребни и добро прифатени и од децата 
и од родителите. Голема благодарност до инструкторите 
кои посветено со професионален однос работеа со 
децата и придонесоа секој од нив да научи нешто ново 
и да стане посигурен во вода- истакна градоначалникот 
Сарамандов. Притоа, порача дека локалната самоуправа 
ќе продолжи со поддршка на вакви активности, 
нагласувајќи го значењето на пливањето за физичкиот 
развој на децата.

Пионерскиот дом во Гевгелија ќе добие нов 
едукативен центар. Градежните активности за рекон-
струкција и адаптација на една од просториите во 
Пионерскиот дом веќе се започнати. Реализацијата на 
целиот проект ќе чини 60.000 евра. 

Проектот опфаќа изведба на молерофарбарски 
работи, замена на внатрешна и надворешна столарија, 
поставување ново осветлување, како и набавка и опрему-
вање со современ мебел. Со тоа, просторот од 200 метри 
ќе биде целосно адаптиран во мултифункционална сала 
за одржување состаноци, седници, обуки, работилници 
и други едукативни активности. Ова е дел од Проектот 
„Green for Good - G4G“, преку кој во Гевгелија ќе се 
реализираат и други значајни инвестиции. 

Имено, предвидено е поставување полнач за елек-
трични возила, како поддршка на еко-мобилноста, како 

и поставување фотоволтаичен систем на ООУ „Крсте 
Мисирков“, со што Училиштето ќе користи обновлив 
извор на енергија. Со тоа ќе се обезбеди поголема 
енергетска независност и намалување на потрошувачката 
на електрична енергија.  

- Заложба на Општина Гевгелија е преку искористу-
вање на финансиски средства од различни извори и 
фондови да се реализират вакви проекти. Изминатите 
години ваквата ангажираност на општинската админи-
страција придонесе за реализација на голем број 
проекти на целото подрачје на општина Гевгелија - вели 
градоначалникот Андон Сарамандов.

Во Миравци е изградено ново детско игралиште 
во спортскиот комплекс, непосредно до новиот парк 
на површина од 200 м². Детското катче е изградено по 
најсовремени стандарди, со специјална гумена подлога 
и современи реквизити за деца, со што најмалите од 
Миравци добиваат безбедно и убаво место за игра 
и дружење. Во рамките на просторот поставена е и 
урбана опрема, со што е овозможено место за одмор и 
рекреација и за родителите и останатите посетители.

Во овој дел изминатиот период беше изграден нов 

парк, кошаркарско игралиште со современа подлога, а 
на фудбалскиот терен беше направена реконструкција со 
асфалтирање. Предвидено е и поставување на специјална 
вештачка трева на фудбалското игралиште, како и 
изградба на нови трибини. Со реализацијата на целиот 
проект, Миравци ќе добие нов мултифункционален 
комплекс . 

МЛАДИ

215 ȌȍȞȈ ȓȍȚoȊȖ 
ȉȍșȗȓȈȚȕȖ țȟȍȈ 
ȗȓȐȊȈȱȍ

ǭȌțȒȈȚȐȊȍȕ ȞȍȕȚȈȘ 
ȊȖ ǷȐȖȕȍȘșȒȐȖȚ 
ȌȖȔ

ǵȖȊȖ ȌȍȚșȒȖ 
ȏȈȉȈȊȕȖ ȒȈȚȟȍ ȊȖ 
ǴȐȘȈȊȞȐ

Гевгелија се покажа како успешен домаќин на 
Европското првенство за мажи до 16 години – Дивизија Б, 
на кое настапија најдобрите млади кошаркари од повеќе 
европски земји. Со спектакуларен финален натпревар, 
полна трибина и атмосфера за паметење, во Гевгелија и 
официјално заврши FIBA U16 EuroBasket 2026 – Division 
B. Шампионатот, кој  паралелно ги обедини домаќините 
Скопје и Гевгелија, ставајќи круна на денови исполнети 
со врвна младинска кошарка, силни спортски емоции и 
интензивно дружење меѓу репрезентациите, стручните 
штабови и љубителите на кошарката од цела Европа.

Гевгелија беше вистинското срце на европската 
младинска кошарка, а спортската сала „26 Април“ 
функционираше како епицентар каде што се решаваше 
судбината на овој шампионат. 12 дена беа исполнети со 
врвна младинска кошарка, силни спортски емоции и 
интензивно дружење меѓу репрезентациите, стручните 
штабови и бројните љубители на кошарката од 
Македонија и ширум Европа. Но, истовремено и со бројни 
гостиод земјата и странство. На свечената церемонија за 
доделување на медалите и признанијата, градоначалникот 
на oпштина Гевгелија, Андон Сарамандов, лично им ги 
врачи признанијата на најуспешните тимови, со што 
Општина Гевгелија и официјално го заокружи своето 
успешно домаќинство. 

- За нас како град ова првенство беше уште една 
можност да покажеме дека Гевгелија е гостопримлив град, 
град со услови за организација на големи меѓународни 

настани, верувам дека и овојпат ја оправдавме довербата. 
Бевме во центарот на европската кошарка, а нашата 
спортска сала, градот и нашите сограѓани имаа можност 
да бидат дел од една прекрасна спортска приказна, 
истакна градоначалникотна Општина Гевгелија, Андон 
Сарамандов, потенцирајќи го значењето на овој 
голем спортски настан за  општината. Притоа, упати 
јавна благодарност до ФИБА-Европа и Кошаркарската 
федерација на Македонија за доделената доверба, како и 
до сите поединци, институции и волонтери кои неуморно 
работеа зад сцената за секој сегмент од организацијата 
да помине во најдобар ред.

- Голема благодарност до ФИБА-Европа и 
Кошаркарската федерација на Македонија, за укажаната 
чест, нашиот град да биде дел од ова европско 
натпреварување. Благодарност и до сите вклучени во 
организацијата на натпреварите, волонтери, институции 
и луѓе кои дадоа свој придонес во успешната организација 
на првенството. И секако до граѓаните на Гевгелија кои 
со својата поддршка, присуство и гостопримливост уште 
еднаш покажаа дека нашиот град знае да биде вистински 
домаќин- порача тој.

Ова првенство не само што на спортската публика 
ɾ понуди квалитетни натпревари, туку уште еднаш ја 
позиционираше Гевгелија на меѓународната спортска 
мапа, потврдувајќи ја стратешка определба на локалната 
самоуправа за развој и поддршка на спортот. Со 
последниот звук на сирената и свеченото доделување 
на медалите, заврши оваа 12-дневна кошаркарска 
приказна во Гевгелија која ќе остане запаметен како дел 
од спортската историја на нашиот град.

Македонија последниве неколку години се покажа 
како земја која може да организира големи спортски 
настани, а изминатиов викенд беше успешно 
заокружено Европското кадетско првенство кое 
се одржа во Скопје и Гевгелија. Нашата земја беше 
домаќин на голем број европски експедиции 
и организацијата мина во најдобар ред, па со 
позитивни оценки за сето она што беше понудено 
во Скопје и Гевгелија излегоа и од ФИБА Европа. 
Уште едно Европско кошаркарско првенство 
успешно заврши во Македонија, оставајќи зад 
себе одлични оценки за организацијата, условите 
и целокупната реализација на шампионатот. 
Покрај квалитетната кошарка и возбудливите 
натпревари, шампионатот беше уште една можност 
Македонија да ја потврди својата способност за 
организација на големи меѓународни спортски 
настани. За успешната реализација, Кошаркарската 
федерација на Македонија доби и специјална 
плакета како признание за успешната организација 
на првенството.

Заврши Европското кошаркарско првенство за мажи до 16 години

ǭȊȘȖȗșȒȖ 
ȒȖȠȈȘȒȈȘșȒȖ 
ȗȘȊȍȕșȚȊȖ Ǵ-16,

Гевгелија беше во центарот на вниманието на 
европската кошаркарска јавност со посетата на 
претседателот на ФИБА Европа, Хорхе Гарбахоса, 
едно од најпознатите имиња во европската и 
светската кошарка. Во рамките на престојот во 
Гевгелија,  Гарбахоса оствари средба со гра-
доначалникот на oпштина Гевгелија, Андон 
Сарамандов,  на која присуствуваа претседателот 
на Кошаркарската федерација на Македонија, 
Томица Главчев и претставници на Федерацијата. На 
средбата во Општина Гевгелија, градоначалникот 
Сарамандов изрази благодарност до претседателот 
на ФИБА Европа за довербата Гевгелија да биде 
дел од организацијата на Европското првенство, 
истакнувајќи дека ваквите спортски случувања 
се значајна можност да покажеме дека знаеме да 
бидеме успешни организатори и добри домаќини, 
но и за промоција на градот.

- Горди сме што Гевгелија е домаќин на едно 
вакво големо европско спортско случување. 
Верувам дека со нашето гостопримство и условите 

што ги нуди градот, уште еднаш покажавме дека 
Гевгелија знае да организира големи настани- 
посочи Сарамандов.

Европското првенство за кошаркари до 16 
години донесе дополнителна спортска динамика во 
Гевгелија, со натпревари кои го исполнуваат градот 
со младинска кошарка и спортски дух. Посетата 
на претседателот на ФИБА Европа дополнително 
го збогати настанот и ја истакна важноста на 
Гевгелија како град кој активно придонесува во 
организацијата на значајни спортски случувања, 
истакна Сарамандов. 

Општина Гевгелија и Факултетот за физичко 
образование, спорт и здравје при Универзитетот 
„Св. Кирил и Методиј“ во Скопје со низа заеднички 
активности ќе го подобруваат физичкиот развој 
на децата во нашата општина. Ова произлезе по 
средбата на градоначалникот на Општина Гевгелија, 
Андон Сарамандов, и деканот на Факултетот за 
физичко образование, спорт и здравје, проф. д-р 
Влатко Неделковски. Имено, на средбата во Гевгелија 
е разговарано за идна соработка на општина 
Гевгелија со Факултетот за физичко образование. 
Наскоро се очекува да уследат и конкретни и 
позитивни резултати по воспоставената соработка,

-Заедно се согласивме дека е потребно 
воспоставување систем за следење на физичкиот 

развој кај децата во сите основни училишта во 
општина Гевгелија. За таа цел, во периодот кој 
следи ќе започнеме со анализа на физичките 
параметри кај учениците, со цел да добиеме појасна 
слика за нивниот физички развој и навремено 
да препознаеме каде е потребно дополнително 
внимание. Оваа иницијатива ќе биде добра основа 
за креирање активности кои ќе придонесат за 
правилен физички развој, поголема физичка 
активност и подобро здравје кај нашите деца. Како 
локална самоуправа изминатите години преку 
различни активности постојано инвестираме 
во правилниот развој на децата, истовремено 
ги менуваме на подобро и нивните секојдневни 
навики, изјави градоначалникот Сарамандов.

СПОРТ

ǷǸǭǺǹǭǬǨǺǭǳǶǺ 
ǵǨ ǼǰǩǨ-ǭǪǸǶǷǨ, 
ǽǶǸǽǭ ǫǨǸǩǨǽǶǹǨ 
ǪǶ ǫǭǪǫǭǳǰǡǨ

ǨȒȚȐȊȕȖșȚȐ ȏȈ 
ȗȖȌȖȉȘțȊȈȱȍ ȕȈ 
ȜȐȏȐȟȒȐȖȚ ȘȈȏȊȖȯ 
Ȑ ȏȌȘȈȊȯȍȚȖ ȕȈ 
ȌȍȞȈȚȈ ȊȖ ȖȗȠȚȐȕȈ 
ǫȍȊȋȍȓȐȯȈ

Преполната спортска сала „26 Април“ во Гевгелија 
беше домаќин на уште еден значаен спортски настан, а 
гевгеличани можеа да уживаат во уште еден одличен 
и неизвесен ракометен натпревар. Во прекрасна 
атмосфера РК ВАРДАР 1961 го победи ГРК ОХРИД со 32:31 
во рамките на Супер купот 2026. Гости на овој ракометен 
спектакл беа министерот за спорт, Борко Ристовски и 
претседателот на Ракометната федерација на Македонија, 
г-дин Александар Стефанов 

- Посебно ми е драго што Гевгелија повторно покажа 
дека може да биде одличен домаќин на големи спортски 
настани. Чест ми беше што на овој спортски спектакл 
присуствуваа и министерот за спорт Борко Ристовски и 
претседателот на РФМ Александар Стефанов. Општина 
Гевгелија ги подджува сите спортски активности и настани, 
како и работа на спортските клубови и здруженија 
на граѓани, кои придонесуваат за развој на спортот. 
Меѓународните и другите репрезентативни спортски 
настани придонесуваат за уште поголема афирмација на 
Гевгелија како спортски центар, се разбира, на големо 
задоволство на гевгелиската публика. Затоа и понатаму 
продолжуваме со организирање на вакви спортски 

настани, изјави градоначалникот на општина Гевгелија, 
Андон Сарамандов.

 -За вардарци ова е прв трофеј во новата сезона и 
продолжение на успешната традиција на клубот во ова 
натпреварување. Двојниот европски првак воедно е и 
најуспешниот клуб во историјата на Супер Купот-Честитки 
за РК Вардар за заслужената победа и за освоениот петти 
трофеј во Супер Купот. Ова е одличен почеток на новата 
сезона и потврда за квалитетот и победничкиот карактер 
на тимот. На вардарци им посакувам успешна сезона како 
на домашната, така и на европската сцена во Лигата на 
шампионите. Честитки и за РК Охрид за прикажаната 
борбеност и одличниот натпревар. Верувам дека и оваа 
сезона ќе донесе квалитетен и конкурентен македонски 
ракомет“ – изјави министерот за спорт Борко Ристовски.

Кошаркарскиот клуб „Кожув“ влегува во новата 
сезона со подмладен состав и амбиција за подобар 
пласман во македонската Суперлига. На прес-конфе-
ренција, пред почетокот на првенството, беше најавено 
дека во новата сезона екипата  влегува со подмладен 
состав, нови амбиции и јасна цел – чекор напред на 
табелата и борба за место меѓу најдобрите четири екипи 
во македонската Суперлига. Седум од 12-те играчи во 
составот се од Гевгелија, а тимот има и тројца странски 
кошаркари. Во екипата останува и минатогодишниот 
МВП на Суперлигата, Тери Амстронг.

„Последните две години завршивме на 5-то место 
во Суперлигата. Оваа сезона, чекор по чекор, целиме да 
бидеме меѓу првите четири екипи. Очекуваме едно од 
најнеизвесните првенства досега, со оглед на силата на 
ростерите кај сите клубови“, истакна претседателот на 
клубот“, Зафир Чучанов. Клубот посебен акцент става и на 
младинската академија, каде што за првпат ќе настапуваат 

четири генерации во младинските лиги. Стручниот штаб 
предводен од Мишо Тодоровиќ очекува борбен „Кожув“, 
додека капитенот Илија Колев ги повика навивачите и 
„Фантоми“ да бидат поддршка за тимот. „Кожув е клуб 
со традиција, клуб кој играл финале во Суперлигата и 
финале во Купот. Тоа е бренд кој опстои долги години на 
кошаркарската мапа. Наша цел е да дадеме максимум и да 
се бориме за секој натпревар, за секоја топка и за секоја 
минута, за да извадиме што е можно подобар резултат“, 
истакна Тодоровиќ.

СПОРТ

ǹțȗȍȘ ȒțȗȖȚ 

ȚȐȔ ȊȖ șțȗȍȘȓȐȋȈȚȈ

Меморијалниот турнир во баскет „Иван Пенов“ и 
оваа година ги собра младите баскетари, љубителите 
на кошарката и бројната публика на едно место, во 
натпревари исполнети со спортски дух, борбеност 
и неизвесност. Турнирот се одржа на спортското 
кошаркарско игралиште „Иван Пенов“ во Гевгелија, каде 
што во текот на повеќедневната спортска програма се 
натпреваруваа 21 екипа од Гевгелија во три категории – 
сениори, јуниори и жени. Во сениорската конкуренција, 
првото место го освои екипата „Авто делови Римак“, 
додека третото место го поделија екипите „Итек“ и „Тројка“. 
Кај јуниорите, најуспешна беше екипата „Каблера“, додека 
второто место го поделија „Тројка“ и „Џуми“.

 Во женска конкуренција, првото место го освои 
„Џуми“, второто место припадна на „Rookie фитнес центар“, 
а третото на „Максим кафе“. За најуспешните екипи беа 

обезбедени парични награди, пехари и медали,а  покрај 
натпреварувачкиот карактер, Турнирот уште еднаш 
покажа дека баскетот има посебно место меѓу младите 
во Гевгелија. Меморијалниот турнир го носи името на 
младиот кошаркар на „Кожув“, 18-годишниот Иван Пенов, 
а неговото одржување претставува начин да се зачува 
сеќавањето на младиот спортист и неговата посветеност 
кон кошарката. 

Шаховскиот клуб „7 Ноември“ од Гевгелија обезбеди 
пласман во Првата шаховска лига, откако го освои првото 
место на Екипното првенство во Втората лига- мажи, 
одржано во Струмица. Со овој резултат, гевгелискиот 
клуб за првпат ќе биде дел од највисокиот ранг на 
екипното шаховско натпреварување во земјата. По 
повод постигнатиот успех, градоначалникот на oпштина 
Гевгелија, Андон Сарамандов, ги прими претставницитe 
на ШК „Ноември“, при што им честиташе за постигнатите 
резултати и за успешното претставување на Гевгелија.

- Честитки до сите шахисти, тренери и членови 
на Клубот за постигнатите резултати и успешното 
претставување на Гевгелија. Ваквите успеси покрај 
Клубот, го афирмираат и нашиот град. Ме радува 
тоа што посебно се издвојуваат успесите на младите 

шахисти. Нашата постојана заложба е создавање услови 
и вложување во развојот на младите и спортот- истакна 
градоначалникот Сарамандов. Пласманот во Првата 
лига е значаен резултат за ШК „7 Ноември“, но и потврда 
на континуираната работа на клубот со шахистите од 
различни возрасни категории. Воедно, резултатите на 
младите членови покажуваат дека покрај сениорскиот 
состав, Клубот посветено работи и на создавање нови 
генерации шахисти кои во иднина ќе го претставуваат 
гевгелискиот шах на домашните и меѓународните 
натпревари. 

Интернационалниот мајстор од Косово, Ндерим 
Сарачи го освои првото место на петтиот  по ред 
Меморијален турнир во забрзан шах „Венци Попов“. 
Второто место му припадна на македонскиот 
интернационален мајстор Дејан Стојановски, додека трет 
беше интернационалниот мајстор Милош Станковиќ од 
Србија.На турнирот кој се играше во чест на гевгелискиот 
ФИДЕ мајсторот Венци Попов, учество зедоа 150 шахисти 
од Македонија, Србија, Германија, Грција и од Косово. 

Турнирот, кој е во организација на фамилијата Попови и 
ШК „7-ми Ноември“, се играше по Швајцарски систем, во 9 
кола, според правилата на ФИДЕ

СПОРТ

„СИТЕ УФ СЕРМЕНИН 2026“

Во Серменин се одржа четвртото издание на рекреативниот 
настан „Сите уф Серменин“. Во спортскиот дел од настанот 
патеката, во должина од 42 километри, ја минаа 140 
велосипедисти од различни делови на Македонија. Покрај 
велосипедската тура, викендот беше исполнет со дружење, 
кампување и уживање во природата на Кожуф планина. 
Со учеството на голем број љубители на велосипедизмот 
и посетители од цела Македонија, ваквите настани 
придонесуваат за афирмација на спортот и активниот начин 
на живот, но и на Гевгелија како град со голем туристички 
потенцијал.

TEENY MINI TALENT SHOW

Музика, танц, песна, креативност и многу млади таленти се најдоа на една 
сцена во рамки на Teeny Mini Talent Show, настан чија цел беше да им се 
даде можност на децата и младите да го покажат она што го умеат и да го 
доживеат своето вистинско сценско искуство. На сцената се претставија 
млади таленти со различни настапи, кои пред публика и стручно жири 
имаа можност да ја покажат својата креативност, храброст и љубов кон она 
што го прават. Покрај изборот на најдобрите на Teeny Mini Talent Show во 
соработка со Црвен крст- Гевгелија, беше организирана хуманитарна акција, 
а собраните средства беа наменети за набавка на училиштен прибор за деца 
од ранливи категории во Гевгелија. 

АНСАМБЛ „БОЈМИЈА“ НА ДЕТСКИОТ 
ФОЛКЛОРЕН ФЕСТИВАЛ „ЛИЦИДЕРСКО 
СРЦЕ 2026“
 
Ансамблот „Бојмија“ учествуваше на 18. по ред Меѓународен 
детски фолклорен фестивал „Личидерско срце“, кој се одржува 
во Ужице, но и во Вишеград и на Златибор. Годинава учествуваа 
22 ансамбли од 13 земји, поради што Фестивалот се вбројува 
меѓу најголемите детски фолклорни настани, меѓународни, 
прекугранични, во овој дел од Европа. Над 1.200 деца од 
различни делови на светот ја донесоа својата култура, обичаи и 
насмевки,

МОЗАИК

ТУРИСТИЧКИ ВОДИЧ ЗА ГЕВГЕЛИЈА
Во издание на ЈОУ Библиотека „Гоце Делчев“ – Гевгелија, од 
печат излезе Gevgelija Unveiled: A First-Time Visitor’s Handbook 
– туристички водич во кој на англиски јазик се претставени 
природните убавини и културните знаменитости на Гевгелија 
и регионот. Покрај содржината посветена на културното 
и природното наследство, во водичот, на 44 страници и 
24 фотографии, има и кратки прегледни информации за 
културните и спортските институции и друштва, кратки 
биографски белешки за историски личности од Гевгелија и 
регионот, како и за актуелни манифестации. Автор на текстот 
е Стефан Марковски, а автор на фотографиите е Димитар 
Новаков.

ЖИВКО ЈАНЕВСКИ 5.  ВО СВЕТОТ
Истакнатиот македонски велемајстор за шаховски композиции (создавање на 
шаховски проблеми и студии), гевгеличанецот Живко Јаневски е на високото 
5. место на листата од најдобрите светски шаховски композиции. Според 
освоените 267,83 поени во албумот на Светската шаховска федерација (ФИДЕ) 
во периодот 1914-2024 година, Јаневски ја зазеде високата позиција. Пред 
него се само Бугаринот Петко Петков на првото, Французинот Мишел Кајо 
на второто, Украинецот Михаил Марандјук на третото место и Александар 
Кузовков од Русија на четвртото место. Живко Јаневски е двократен 
Светски шампион во компонирање на шаховски проблеми, и тоа, на Првото 
поединечно Светско првенство во компонирање шаховски проблеми во 
Санкт Петерсбург, Русија 1998 и на Второто поединечно Светско првенство 
во Порторож, Словенија, 2002 година.

ОПШТИНСКИ ДЕТСКИ СЕМАФОР

Во Гевгелија ќе се одржи Општински детски семафор, а ќе бидат 
опфатени деца од основните училишта.  Ова беше договорено 
на заеднички состанок на Општинскиот совет за безбедност во 
сообраќајот од членовите на Управниот одбор на Мотоклуб „Феникс“ 
од Гевгелија. Целта на овој настан е на најмладите учесниците во 
сообраќајот кои управуваат со велосипеди и мопеди преку тест 
обука и практичен дел ги совладаат основните правила и прописи во 
сообраќајот. Почитувањето на правилата и прописите од двете страни 
ќе овозможат да се намалат сообраќајните незгоди.

ДЕТСКА НЕДЕЛА

Во Гевгелија е одбележана Детската недела, во чии рамки 
Домот на културата беше домакин на традиционалниот 
музички настан „Распеана младинa“, исполнет со детска песна, 
радост и прекрасна енергија. На сцената во Народниот театар 
настапија детските хорови при ООУ „Крсте Мисирков“, ООУ 
„Владо Кантарџиев“ и детскиот хор „Божилак“ при Пионерски 
дом – Гевгелија. Учениците од ООУ „Владо Кантарџиев“ и ООУ 
„Крсте Мисирков“, како и најмалите од градинката, ја посетија 
едукативната изложба „Елек, клашеник, з’бан“ и се запознаа 
со традиционалното македонско народно облекување.

ПЛАЗМА ЛИГА

На „Плазма“ лигата- Меѓународните игри во Хрватска, ученичката 
од ООУ „Крсте Мисирков“, Пепика Дебникова, го освои одличното 
6. место во конкуренција од 20 натпреварувачи од Македонија, 
Србија, Хрватска, Босна и Херцеговина, Словенија и Украина. 
За успехот и подготовката на натпреварот се погрижи проф. 
Мицко Алексовски, кој беше нејзин ментор. Пепика се стекна 
со правото да настапи на овој голем настан во Сплит, Република 
Хрватска откако на „Плазма“ игрите стана државен првак на 60 
метри. 

